
 d Аԥсны аҩнуҵҟатәи аусқәа 
Рминистрра аделегациа аҭааит 
Урыстәыла аҩнуҵҟатәи аусқәа 
Рминистрра аексперт-кримина-
листтә центр. 

Урыстәылатәи Афедерациаҿы 
Аԥсны аҩнуҵҟатәи аусқәа Рмини-
стрра аспециалистцәа рыҟазаа-
ра апрограммаҿы иазыԥхьагәаҭо-

уп Урыстәыла аҩнуҵҟатәи аусқәа 
Рминистрра аексперт-кримина-
листә ҟәшақәа русура аилкаара. 
Урҭ идырбахоит аматериалқәа, 
амаҭәашьарқәа, алыхымҭақәа 
рыҭҵааразы, акомпиутертә, ара-
диотехникатә, автотехникатә, 
абылра-техникатә експертизақәа 
рганахьала аԥхьагылара змоу ауса-
дуламҭақәа, апсихофизиологиатә 
ҭҵаарақәа.

Урыстәыла адәныҟатәи аусқәа 
Рминистрра аексперт-крими-
налисттә центр аиҳабы Вадим 

Казмини Аԥснытәи аделегациа 
ахаҭарнакцәеи рылацәажәеит ак-
риминалисттә ҟәшақәа ҩганктәи 
русеицура хра злоу азҵаарақәа, 
иара убас Ацентр ашьаҭала Аԥс-
ны аҩнуҵҟатәи аусқәа Рминистрра 
аусзуҩцәа аҵара дырҵара. 

Аминистр иабжьгаҩ хада Инал 
Маршьан хадара ззиуа Аԥсны 
аҩнуҵҟатәи аусқәа Рминистрра 
аделегациа иалоуп аҩнуҵҟатәи 
аусқәа Рминистрра аексперт-кри-
миналисттә центр аиҳабы Руслан 
Дбар, аекспертиза ҷыдақәа рекс-
перт хада Адамыр Аргәын, иара 
убри аҟәша аексперт Баграт Занҭа-
риа. 

Аусеицура аԥышәа 

Аимадарақәа

«Арратә ҭакԥхықәразы», «Атәы-
лахьчаразы» азакәанқәа рышьаҭа-
ла, «Аԥсны Аҳәынҭқарра атәылау-
аа 2024 шықәса октиабр-декабр 
рзы аррамаҵзурахь рнаԥхьареи 
аррамаҵзура иахысуа атәылауаа 
рхы рақәиҭтәреи рзы» 2024 шықә-
са сентиабр 19 азы Аԥсны Ахада 
Иусԥҟа анагӡаразы Аԥыза-министр 
Алеқсандр Анқәаб Аԥсны атәылау-
аа октиабр-декабр азы аррамаҵ-

зурахьы рнаԥхьара иазкны адҵа 
инапы аҵаиҩит.

Аԥсны атәылахьчара Амини-
стрра анапы ианҵоуп 2024 шықә-
са октиабр-декабр рзы Арбџьар 
Мчқәа рахь атәылауаа рнаԥхьара 
алыршара, аррамаҵзурахь анапхьа-
ра иадҳәалоу аусмҩаԥгатәқәа азе-
иԥш напхгареи ахылаԥшреи рыҭа-
ра.

Аҟәа ақалақьи араионқәеи рха-
дарақәа рнапы ианҵоуп «Арратә 
ҭакԥхықәразы» азакәан адҵақәа 
инарықәыршәаны анаԥхьаратә ком-
иссиақәа реиҿкаара. Ақыҭақәеи 
аҳаблақәеи рхадарақәа реиҳабацәа, 

арра-ҵаратә усура зҭакԥхықәу ауаа 
ируалуп араионтә анаԥхьаратә 
комиссиақәеи Аҟәа ақ. анаԥхьа-
ратә комиссиақәеи реилатәарақәа 
рахь инарыԥхьауа адырра рыҭара, 
уахь рнеира.

Аҩнуҵҟатәи аусқәа Рмини-
стрра иадҵоуп Аԥсны атәылауаа 
аррамаҵзурахь рнаԥхьара иадҳәа-
лоу аусмҩаԥгатәқәа рынагӡаразы 
рхаҭарнакцәа анаԥхьаратә комис-
сиақәа рахь рынашьҭра. 

Агәабзиарахьчара Аминистрра 
анапы ианҵоуп анаԥхьаратә комис-
сиақәа рахь инарышьҭырц ина-
рыԥхьауа амедицинатә гәаҭара 
рахыжьразы аҳақьымцәа-аспеци-
алистцәа.

Адҵа анагӡара ахылаԥшра адҵо-
уп Аԥсны атәылахьчара Аминистрра. 

Ҭагалан аррахь рнаԥхьаразы

Адҵа

Мраҭашәара аҽазышәарақәа

 d Мраҭашәаратәи атәылақәа Уры-
стәыла иаҿагыланы «аҩбатәи 
афронт аартра» аганахьала аҽа-
зышәарақәа ишырҟәамҵуа, Аԥсни 
Аахыҵ-Уаԥстәылеи рҟны аҭагыла-
заашьа ашьақәҟьара шырҭаху. 

Абри атәы иҳәеит Урыстәыла адә-
ныҟатәи аусқәа рминистр Сергеи Лав-
ров аилацәажәаратә регионтә плат-
форма «3+3» аилатәара аихшьалақәа 
ирызкыз апресс-конференциа аан, – 
иаанацҳауеит Спутник.

«Қырҭтәыла ҳазыхынҳәуазар, 

апроблема ӷәӷәақәа ируакны иҟо-
уп Урыстәыла аганахьала аҩбатәи 
афронт аартразы Мраҭашәара еицыр-
дыруа аҽазышәарақәа. Зыӡбахә сы-
моу, Аԥсни Аахыҵ-Уаԥстәылеи рҟны 
аҭагылазаашьа аҵшәаара,  Қырҭтәы-
леи исуверентәу абарҭ аҩ-ҳәынҭқар-
раки рыбжьара аизыҟазаашьақәа ам-
ца рыцраҵара ауп. Ҳара араҟа иаабо 
ашәарҭарақәа реиҳарак зыдҳәалоу 
Мраҭашәара агәҭакқәа роуп. Урҭ аз-
куп абраҟа иахьынӡауа дара рныр-
ра ашьақәырӷәӷәара, раԥхьаӡа иргы-
ланы Аладатәи Кавказ атәылақәеи 
ҳҳәынҭқарреи зинла еиҟараны, 
хырҳара аланы русеицуразы Уры-
стәылатәи Афедерациа алшарақәа 
рыҵшәаара», – иҳәеит Лавров. 

Апресс-конференциа аҟны

 d Москва агәаанагарала акырӡа 
аҵанакуеит ақырҭуа-аԥсуеи ақырҭ-
у  а -аа хыҵуаԥстәылатәи аҳәа-
ақәа иахьрыԥну аҭагылазаашьа 
аицәатәрахь икылызгауа апровока-
циақәа ралмыршара. 

Абри атәы азгәаҭоуп адипоматиатә 
усҳәарҭа ахада ихаҭыԥуаҩ Михаил Га-
лузини, Аахыҵ-Кавказ аҟны ашәарҭа-
дареи аҭышәынтәалареи рзы жәларб-
жьаратәи Женеватәи аиҿцәажәарақәа 
ООН аҟнытә рыцхантәаҩ Џьихан Сул-
таноглы, ОБСЕ-и Евроеидгылеи рде-
легациақәа рлахәылацәеи реиԥылара 

алҵшәақәа рыла Урыстәылатәи Афе-
дерациа адәныҟатәи аусқәа Рмини-
стрра адырраҭара. 

«Урыстәылатәи аган инаҵшь-
ны иазааҭгылт абарҭ аиҿцәажәа-
рақәа раан аусура ахырхарҭа ха-
дақәа хшыҩзышьҭра шырзутәу, Аԥсни 
Аахыҵ-Уаԥстәылеи ршәарҭадара 
алыршаразы. Инаҵшьны иарбоуп 
аҳәаақәа иахьрыԥну апровокациақәа 
ралмыршара», – адырраҭара ҟарҵеит 
Аминистрраҿы.

Абри инаваргыланы, аганқәа ры-
лацәажәеит ҳазну ашықәс ноиабр 
алагамҭазы иазгәаҭоу изаамҭанытәу 
Женеватәи аиҿцәажәарақәа хра злоу 
рызҵаарақәа.

Аусҳәарҭа ахада ихаҭыԥуаҩ Ми-
хаил Галузин Аахыҵ-Кавказ аҟны 
ашәарҭадареи аҭышәынтәалареи рзы 
Женеватәи аиҿцәажәарақәа рыцхан-
тәаҩцәа, Евроеидгыла ахаҭарнакцәеи 
рҟны хра злоу азҵаарақәа шьҭыхны 
дрылацәажәеит.

Москва 
агәаанагара

Аиҿцәажәарақәа рыламҭалазы

Ацхыраареи адгылареи

Аԥсны – Урыстәыла

 d Аԥсны Аԥыза-министр Алеқ-
сандр Анқәаби Урыстәыла ае-
кономикатә рҿиара аминистр 
ихаҭыԥуаҩ Дмитри Вольвачи 
аилацәажәара еицымҩаԥыргеит 
Аԥсны асоциал-економикатә рҿи-
ара азҵаарақәа ирызкны.

Аилацәажәара иалахәын Аԥы-
за-министр ихаҭыԥуаҩ, афинансқәа 
рминистр Владимир Делба, Аԥы-
за-министр ихаҭыԥуаҩ, аекономи-

ка аминистр Кристина Озган, Аԥс-
ны иҟоу Урыстәыла ацҳаражәҳәаҩ 
Михаил Шургалин, Аԥсны иҟоу Уры-
стәыла ахәаахәҭратә хаҭарнак За-
рина Кобесова. 

Урыстәылатәи аделегациа иало-
уп аекономикатә рҿиареи аенерге-
тикеи Рминистррақәа рхаҭарнакцәа. 

Аганқәа рылацәажәеит Аԥс-
ны аҳәынҭқарратә усбарҭақәеи, 
Урыстәылатәи Афедерациа аеко-
номикатә рҿиара Аминистрреи, 
аҳәынҭқарратә усҳәарҭа «Красно-
даркраигосекспертизеи» русеицура 
Арегламент аиҭакрақәа ралагала-
ра иамадоу азҵаарақәа. Уи рызкуп 

Аԥсны асоциал-економикатә рҿи-
аразы Аинвестициатә програм-
мақәа инарымаданы идыргылауа 
аобиектқәа рыхәԥса ахьынӡаиа-
шоу агәаҭара. 

Иазыӡырҩын аинформациа: 
Аԥсны Аҳәынҭқарреи Урыстәы-
латәи Афедерациеи рыбжьара 
авиаеимадара аиҭашьақәыргы-
лара апроект ианагӡашьоу азы; 
2022-2025 шықәсқәа рзы Аԥс-
ны асоциал-економикатә рҿиа-
ра Аҳәынҭқарратә программа 
анагӡара азҵаарақәа рганахьала 
асоциал-економикатә усеицура-
зы Аиҳабырабжьаратә комиссиа 
ацхантәаҩцәа рықәҵарала иры-
дыркылаз анапынҵақәа ирына-
гӡашьоу.

Аилацәажәара иалахәыз рза-
аҭгылеит: Урыстәылатәи Афеде-
рациеи Аԥсни рыбжьара азеиԥш 
социалтә, аекономикатә қәыԥшы-
лара ашьақәыргылара Апрограм-
ма анагӡара амҩаԥысшьа; асоци-
ал-економикатә рҿиара ахықәкқәа 
рзы, убрахь иналаҵаны аидгыла-
реи стратегиала аиҩызареи рзы 
Урыстәылатәи Афедерациеи Аԥс-
ны Аҳәынҭқарреи рыбжьара Аиқәы-
шаҳаҭра арҿиара иазкны ирыб-
жьарҵахьоу аиқәышаҳаҭрақәа 
рынагӡаразы 2024 шықәсазы афи-
нанстә цхыраара азҵаарақәа; 
абиуџьеттә инвестициақәа рына-
гӡаразы, аинвестициатә усура адгы-
ларазы 2024 шықәсазы афинанстә 
цхыраара.

Аекономика Аминистрраҿы

Урыстәыла анагӡаратә мчра афеде-
ралтә усбарҭақәа рхаҭарнакцәа рделе-
гациа Аԥсны иҟоуп, – иаанацҳауеит ае-
кономика Аминистрра апресс-маҵзура.

Аекономика Аминистрраҿы имҩа-
ԥысит Урыстәылатәи Афедерациа ае-
кономикатә рҿиара Аминистрреи, Афе-
дералтә ҳазалхратә маҵзуреи, Аԥсны 
Аҳәынҭқарратә ҳазалхратә еилаки 
рхаҭарнакцәа реиԥылара.

Аилацәажәараҿ иазгәаҭан 2025 

шықәса ианвар 1 инаркны Аԥсны Аҳа-
затә кодекс амч аиура инамаданы адә-
ныҟаекономикатә усура иалахәу ԥықә-
сларада риасразы аҭагылазаашьақәа 
раԥҵара акырӡа шаҵанакуа. 

Аиԥылара иалахәыз рылацәажәе-
ит акодекс адкылара иахылҿиаауа 
азакәанԥҟарақәа разыҟаҵара иама-
доу азҵаарақәа жәпакы. 

Аԥсны аҳазалхратә еилакы ахан-
тәаҩы актәи ихаҭыԥуаҩ Алиас Ла-
бахәуа имҩаԥыргахьоу аусура атәы 
реиҳәеит. Азкәанԥҟарақәа аус рыду-
лара иаҿуп.

Аиԥылара

 d Аԥсны агәабзиарахьчара ами-
нистр Едуард Быҭәба Гәдоуҭа 
араион амедицинатә усбарҭақәа 
аӡын  ишазыҟаҵоу гәеиҭеит, – 
адырра ҟанаҵоит атәыла агәаб-
зиарахьчара Аминистрра апр-
есс-маҵзура.  Едуард Быҭәба 
дырҭааит Гәдоуҭатәи араионтә 
хәышәтәырҭа хадеи Афон Ҿыц 
ахәышәтәырҭеи.

 Едуард Быҭәба араион аха-
да Валери Аҩӡбеи ахәышәтәырҭа 
аҳақьым хада Ҳаџьараҭ Шамбеи 
иарбоу амедусбарҭа  аусуразы 
дрыҿцәажәеит. 

Ирылацәажәеит еиԥҟьарада аф-
ы  мцамч ала аиқәыршәара, авто-
парк аӡынра  азыҟаҵара, ахәшәқәеи 
амедицинатә маҭәахәқәеи рыла, 
акадрқәа рыла аиқәыршәара уҳәа 
ирыдҳәалоу азҵаарақәа жәпакы. 

Афымцамч арцәара иадҳәа-
ланы ишьақәгылар зылшо аҭагы-
лазаашьақәа раан ахәышәтәырҭа 

адизельтә генератор ала еиқәыр-
шәоуп, аспонсорцәа рыцхыраара-
ла ирласу амедицинатә цхыраара 
амашьынақәа зегьы шьаҭанкыла 
аиҭашьақәыргылара иахысуеит, 
ахәышәтәырҭа хәшәыла еиқәыр-
шәоуп, ахәышәтәырҭаҿы акадрқәа 
разымхара ыҟаӡам. 

Изҵаара хаданы уажәы иқәгы-
лоу акомпиутертә томограф аи ҭа-
шьақәыргылара ауп.

«Гәдоуҭа араион дууп, арахь иа-
ауа апациентцәа реиҳарак атомо-
графиатә ҭҵаара рзымҩаԥгатәхо-
ит. Аппарат излауала ирласны 
еиҭашьақәыргылатәуп, аха уи аҭа-
хуп», -  инаҵшьны иазгәеиҭеит Еду-
ард Быҭәба. 

Афон Ҿыц ахәышәтәырҭа аҳа-
қьым хада Луиза Арӡынба ами-
нистр амедусбарҭа адизель-генера-
тор амамзар ада ԥсыхәа шыҟам азы 
адырра илҭеит. Афымцамч аныҟам 
аамҭазы адизель-генератор акырӡа 
ихымԥадатәиуп. Ирласу амедици-
натә цхыраара амашьынақәа ртех-
никатә ҭагылазаашьа бзиоуп, урҭ 
ишахәҭоу ала ауааԥсыра рымаҵ 
аура алдыршоит. Ахәышәтәыраҿы 
акадрқәа разымхара ыҟаӡам. 

Аминистр  ахәышәтәырҭа ан-
апхгара ақәиргәыӷит адизель-гене-
ратор аахәара азҵаара аӡбара ша-
лыршахо азы. 

Аԥсны агәабзиарахьчара ами-
нистр Едуард Быҭәба Гагра араион 
ахәышәтәырҭа хада, Ареспубликатә 
реабилитациатә центр, иара убас 
Ԥицунда ақалақь ахәышәтәырҭа 
даҭааит, – адырра ҟанаҵоит атәы-
ла агәабзиарахьчара Аминистрра 
апресс-маҵзура.

 Гагра араионтә хәышәтәырҭа 
хада аҳақьым хада Индира Арса-
лиа адырра ҟалҵеит ахәышәтәырҭа 
ааигәа атехникатә гәаҭара ишахы-
сыз, аштаттә режим ала аус зуа 
адизель-генератор ала, ишеиқәыр-
шәоу, ирласу амедицинатә цхыраара 
автопарк иахәҭоу амашьынақәа ры-
ла ишеиқәыршәоу, урҭ  зегьы ртех-
никатә ҭагылазаашьа шыбзиоу азы 
адырра ҟалҵеит.    Акурорттә се-
зон азы иҟаз акадртә уадаҩрақәа 
Урыстәылатәи рколлегацәа рыцхы-
раарала аӡбара алыршахеит, урҭ 
инеиԥынкыланы Аԥсныҟа иааны 
амедусбарҭақәа рҿы аус руан. 

Иахьазы ахәышәтәырҭаҿы Баш-
кортосҭанынтәи ареаниматоло-
гцәа ҩыџьа аус руеит. Ареспубли-
катә реабилитациатә центр (КБРЦ) 
аҿы аминистр уи аҳақьым хада 
Валери Аҩӡба диҿцәажәеит, араҟа 
ахәышәтәра иахысуа аветеранцәа 
дырԥылеит. Едуард Быҭәба урҭ ры-
крыфара, хәшәыла реиқәыршәара, 
иарбоу амедусбарҭаҿы рыҟазаара 
аҭагылазаашьақәа уҳәа дрызҵааит. 

Ԥицунда ахәышәтәырҭа аӡынра 
азыҟаҵара азҵаарала аминистр 
Едуард Быҭәба ақалақь ахада Ру-
слан Хәынҵариеи астационар 
аҳақьым хада Савели Серетидии 
дрыҿцәажәеит. Аминистр ирласу 
амедицинатә цхыраара амашьы-
нақәа зегьы ртехникатә ҭагыла-
заашьа бзиоуп, аштат нагӡаны 
еиқәыршәоуп ҳәа адырра ирҭе-
ит.  Акызаҵәык уадаҩраны иҟоу – 
адизель-генератор амчхара азым-
хара ауп.

Аӡынра аҽазыҟаҵара

Аминистр агәаҭарақәа 
мҩаԥигоит

 d Лев Григори-иԥа Џьергениа – 
амузыкант, Аԥсны Аҳәынҭқарратә 
симфониатә оркестр адирижиор 
хада, асахьаркыратә напхгаҩы, 
адоцент, Астрахантәи аконсер-
ваториа аоркестртә ҟәша ака-
федра аиҳабы, Аԥснытәи АССР 
жәлар рартист, Қырҭтәылатәи 
ССР зҽаԥсазтәыз артист (1961 ш.) 
Қырҭтәылатәи ССР аҟазара зҽаԥ-
сазтәыз аусзуҩы (1971 ш.) 

Амузыкатә культура ахәышҭаа-
рақәа реиҭарҿиараҿы аҭыԥ ду аа-
никылоит раԥхьатәи аԥсуа дири-
жиор Лев Григори-иԥа Џьергениа. 
Уи ихьӡ иамадоуп Қарҭтәи акон-
серваториа арахәыцтә ҟәша, анаҩ-
сан адирижиортә ҟәша данрылга 
ашьҭахь сахьаркыратә напхгаҩык, 
дирижиор хадак иаҳасабала напх-
гара ззиуаз Аԥсны Асимфониатә ар-
кестр аиҭарҿиара.

Лев Григори-иԥа аопера-симфо-
ниатә ҵарадырра зауз раԥхьатәи 
аԥсуан, аригьы акырӡа зҵазку-
аз еихьӡаран. Лев Григори-иԥа 27 
шықәса ракәын ихыҵуаз, иԥсадгьыл 
ахь, Аҟәаҟа ааԥхьара анирҭаз, иа-
гьидыргалеит иара еиҿикааз Асим-
фониатә оркестр амузыкантцәа ҿа-
рацәа аҵара дирҵарц азы Аҟәатәи 
амузыкатә техникум аҟны аҵара 
аҟәша аиҳабы иҭыԥ. Усҟан амузы-
кантцәа рхыԥхьаӡара наӡон 60-ҩык. 
Уахь иаҵанакуан атехникум аҟны 
иреиӷьыз арҵаҩцәа, аушьҭымҭацәа, 
аха урҭ рхыԥхьаӡарагьы азхоны 
иҟамызт. Усҟантәи аиҳабыра, абри 

апроблема аҵакы еилкааны, егьырҭ 
атәылақәа рҟнытәи амузыкантцәа 
аарыԥхьеит, нхарҭала, уалафахәыла 
еиқәдыршәеит. Арҿиаратә коллек-
тив ррепертуар злашьақәгылаз аԥ-
суа композиторцәа рырҿиамҭақәа 
рыла акәын. 

Лев Григори-иԥа адоуҳатә тра-
дициақәа дрымҩаԥгаҩын, аԥсуара 
дықәныҟәон, иагьилааӡан, усҟан-
тәи аамҭа аетикатә, аестетикатә 
хымҩаԥгашьақәа дрыцәхьаҵуа-
мызт. Иагьилшон ациклтә формақәа 
рыхәҭақәа реидкылара, реизакра, 
иагьдирбон қәыԥсычҳамҭак ала 
арҿиамҭақәа раԥҵара аконцеп-
циа. Дуаҩы еилҟьан, илшон дагь-
гәаар, аха уи иаарласны ихыԥ-
саауан. Аамҭакала астудентцәа 
рахь ахшыҩзышьҭра ааирԥшуан, 
дырзыҳаҵҳаҵон, дқьиан.

Лев Григори-иԥа Џьергениа 
ио уп изтәу раԥхьатәи аԥсуа опе-
ра ақәыргылара аидеиа. Усҟан-
тәи аамҭазы ари аус анагӡара ал-
шом, иҟам арҿиаратә мчқәа ҳәа 
зыԥхьаӡозгьы ыҟан. 

1984 шықәса март 6 азы С.Ҷан-
ба ихьӡ зху Аԥсуа драматә театр аҟ-

ны имҩаԥысит акомпозитор Дмит-
ри Шведов раԥхьатәи иаԥсуа опера 
«Аламыс» апремиера. Уи иқәиргы-
леит арежиссиор Дмитри Кәартаа, 
адирижиор Лев Џьергениа инапх-
гарала.

Аҵыхәтәантәи ашықәсқәа рзы 
Лев Џьергениа аус иуан К.В.Ковач 
ихьӡ зху Аҟәатәи амузыкатә школ 
адиректорс. 

Аԥсны амузыкатә ҭоурых аҟ-
ны уи илагаламҭа аҵыхәтәанынӡа 
аҭҵаара ҳҿаԥхьа ишьҭоуп, аха еил-
каауп акызаҵәык: аԥсуа музыкатә 
жәҩанеибаркыраҿы уи шарԥиаҵәа-
ны дыҟан. 

Лев Џьергениа             
диижьҭеи – 95 шықәса

Раԥхьатәи аԥсуа дирижиор 

 d 100 тоннак инареиҳаны аманда-
рина Аԥснынтәи Урыстәылаҟа 
ииаргахьеит – адырра ҟанаҵоит 
Краснодартәи атәылаҿацә аҳазал-
хырҭа.

Амандарина раԥхьаӡа Красно-
дартәи атәылаҿацә ахь  аиагара иа-

лагеит жьҭаарамза инаркны, уажәы 
ииагоуп ҳәа ашәҟәы иҭаргалахье-
ит 120 тонна рҟынӡа иарбоу ацит-
рус шәырқәа. 

Амандаринақәа рыдагьы аҳәаа 
иахыганы Урыстәылаҟа идә ы қә ы-
рҵоит афеихәуа, ахәырма, алимон, 
араса – иааизакны 280 тон на рҟынӡа 
Аԥсны ақыҭанхамҩатә аалыҵ.

Иҳаҩсыз ашықәс азы раԥхьатәи 
апартиақәа рдәықәҵара иалагеит 
жьҭаарамза аиҩшамҭазы. Жьҭаа-
рамза, 2023 шықәса инаркны  2024 
шықәса хәажәкырамзанӡа имҩаԥы-
суаз асезон зегьы иалагӡаны ииаган  
25 нызқь тонн рҟынӡа амандарина. 
Сынтәагьы еиҵамхароуп.

Аԥснынтәи Урыстәылаҟа

100 тоннак 
инареиҳаны  

«Москва  Аҩны» 
аҟны

 d Ааигәа «Москва Аҩны» аҟны 
имҩаҧысит III Жәларбжьаратәи  
аҵарадырратә цәыргақәҵа. Уи 
аҟны иӡырган Урыстәылатәи ире-
иҳау аҵараиурҭақәа рҟынтәи 
жәабеи Аҧснытәи аҳәынҭқарратә 
университети. Ари ацәыргақәҵа 
еиҿнакааит Аҧсны иҟоу «Россо-
трудничество» ахаҭарнакра. 
Апрограмма аҳәаақәа ирҭагӡоуп 
зҵарадырра еиззырҳарц зыгәҭа-
ку аҿар рзы Урыстәылатәи ире-
иҳау аҵараиурҭақәеи Аҧснытәи 
аҳәынҭқарратә университети рҟ-
нытәи алекциақәа рыҧхьара, 
аҟазара-классқәа, еиуеиҧшым 
аконференциақәа  рымҩаҧга-
ра. Ари ацәыргақәҵа мҩаҧысуан 
хымш.

Раҧхьатәи амш азы ацәыргақәҵа 
аартуа, Аҧсны иҟоу «Россотрудни-
чество» ахаҭарнакра анапхгаҩы 
Владислав Куликов иазгәеиҭеит, ас 
еиҧш иҟоу аиҧыларақәа, аҧсуа 
абитур Ахьшькыҩцәа «рчымазара» 
иентцәа рзы аҭагылазаашьа бзиа 
шырзыҧнаҵо,раҧхьаҟатәи рзана-

аҭ алхны, Урыстәыла иреиҳау аҵа-
раиурҭақәа ирҭаларц азы.

Анаҩс Аҧсны иҟоу Урыстәыла 
ацҳаражәҳәаҩ Михаил Шургалин 
иқәгылараҿы дазааҭгылеит, асеиҧш 
хыҧхьаӡара рацәала аҿар реизара  
иарҵабыргуеит,егьырҭ ашықәсқәа 
раасҭа,сынтәа аҧсуа абитуриент-
цәа аинтерес рыманы ишазнеиуа 
раҧхьаҟатәи рзанааҭ алхра. Уи 
инаҷыданы иҭабуп ҳәа реиҳәеит,аб 
Виссариони аб Игнатии рхы ахьала-
дырхәыз ари ацәыргақәҵа.

Иара убас  Аҧсны афинансқәа 
рминистр Владимир Делба иқәгы-
лараҿы дазааҭгылеит, ари ацәыр-
гақәҵаҿы иарбоу азанааҭтә хыр-
харҭақәа Аҧснытәи ауниверситет 
аҟны ишыҟам. Убри инамаданы, 
Аҧсны еиҳаракгьы азҿлымҳара 
амоуп иӡыргоу азанааҭқәа рыла ас-

пециалистцәа разыҟаҵара.
Иазгәаҭатәуп, мышқәак раҧхьа 

«Россотрудничество»  ахаҭарна-
кра ишрыларҳәаз Урыстәыла ире-
иҳау аҵараиурҭақәа рахь иҭало рзы 
Аҧснынтәи арҵаратә ҭыҧқәа (ак-
вотақәа). Зынӡаск Аҧснытәи абиту-
рентцәа  ирзалхуп 110 ҭыҧ. 

Урҭ шоуп абарҭ ахырхарҭақәа 
рыла: акомпиутори аинформациатә 
ҭҵаарадырреи;абиологиатә ҭҵаа-
радырра;архитектуреи адизаини; 
атехникеи аргыларатә технологиеи; 
арадиотехника,аелектроника; аеко-
номика; авиациа;амедицина; аҳа-
залхратә ус; аихамҩатә транспорт; 
амассатә информациатә хархәа-
гақәеи аинформациа-библиотекатә 
уси; абызшәадырреи алитература-
дырреи; аспирантура; аординатура; 
астажировка; амагистратура.

Азанааҭ алхра

Стелла Сақаниа

 d Октиабр 15 рзы Цхьынвал ақа-
лақь агәаны, ауаԥс милаҭтә рккаҩы  
Косҭа Хеҭагу-ров ибаҟаҿы ашәҭ 
шьыҵәрақәа рышьҭаҵарала иха-
цыркхеит ашәышықәсақәа рҵеи 
ииубилеитә шықәсхыҵра азгәаҭа-
ра иазкыз агәалашәаратә усмҩаԥ-
гатәқәа. Уахь инеит атәыла анапх-
гара рхаҭарнакцәа, ашколхәыҷқә 
астудентцәа, ауаажәларра.

Иналукааша ауаԥс поет, амилаҭтә 
литература ашьаҭаркҩы, адраматург, 
асахьаҭыхҩы, ауаажәларратә усзу-
аҩ Косҭа Леван-иԥа Хеҭагуров диит 
октиабр 15, 1859 шықәсазы  Аахыҵ-У-
аԥстәыла Нар ақыҭан. Изырацәам-
хаз инҵыра мҩасит акыр амыҟәма-
барақәеи аиҭеиҭашәарақәеи рыла 
ишьақәгылаз аамҭа уадаҩ аан. Аха, 
егьа ус акәзаргьы, уи ашәышықә-
сақәа ирықәлахо арҿиара иҭынхеит. 
Раԥхьаӡа иргыланы, иара иоуп изыб-
зоуроу аирон диалект ашьаҭала ауаԥс 
литературатә бызшәа ашьақәыргы-
лара.

Косҭа Хеҭагуров аҵарадыр-
ра иоуит Владикавказтәи Ставро-
польтәи агимнази-ақәеи Петербург-
тәи асахьаҭыхратә Академиеи рҟны. 
Идгьыл гәакьахь даныхынҳә арҿи-
аратә усура инаваргыланы, ажәлар 
рҟны ҽышәала арккаратә усмҩаԥ-
гатәқәагьы драԥшьгаҩын. Аамҭақәак 
рнаҩс, аҵаралашара аларҵәара 
дахьазықәԥаҩыз харас идҵаны Тер-
сктәи аобласт ашҟа дахыган 5 шықә-
са ҿҳәарас иқәҵаны.

1893 шықәсазы агазеҭ «Севе-
рный Кавказ» аредакторс дҟал-
о  ит. Икьыԥхьымҭақәеи ажәлар 

рҿ ахәы иаартны аҳәаразы иааир-
ԥшуаз агәаӷьреи рзы, хара имга-
кәа деиҭахырҵоит Уаԥстәылантәи. 
Ҩы-шықәса рышьҭахь дхынҳәит, аха 
атәыла анҭыҵ иҟазаара игәабзиара 
анырра ианаҭаз ахы инардыруа иа-
лагеит, дычмазаҩхеит ӷәӷәала, уаҳа 
арҿиараус дазыхынҳәыртә залым-
шеит. Иԥсҭазаара далҵит 47 шықәса 
дшырҭагылаз, апрель 1, 1906 шықә-
сазы, Ҟубантәи аобласт, Георгиевско-
Осе тинское ақыҭан. 

Даара иҭбаауп Косҭа Хеҭагуров 
иҭынхаз ирҿиара – хә-томк ин  а -
рхыҳәҳәоит али-рикатә ажәеин ра-
а лақәеи, аромантикатә, асатиратә 
поемақәеи, ажәамаанақәеи, аус зы-
дулоу ажәлар рҳәамҭақәеи назлоу 
иаԥҵамҭақәа. Дыҩуан ауаԥс, аурыс 
бызшәақәа рыла.

Аурыс бызшәала иаԥҵоу иажәе-
инраалақәеи ипоемақәеи еидызкы-
лоз ашәҟәы раԥхьаӡа акәны иҭыҵит 
1895 шықәсазы «Ажәеинраалақәа» 
ҳәа хьӡыс иаманы. Аха, ибаҩхатәра 
ҳараки иԥсабаратә ҟыбаҩи инарҵа-
уланы ианышьақәырӷәӷәаха, 1899 
шықәсазы аизга «Ауаԥс лира» (Ирон 
фандыр) анҭыҵ ауп. Убасгьы, Косҭа 
Леван-иԥа ирҿиараҿы аҭыԥ хада аа-
нызкыло аԥҵамҭақәа иреиуоуп: ает-
нографиатә очерк «Особа», зхыр-
кәшара дахьымӡаз, нхыҵ-кавказтәи 
ажәларқәа XIV ашә. азы ам-пыҵаха-
лаҩцәа ирҿагыланы рықәԥара аа-
зырԥшуа аҭоурыхтә поема «Хетаг», 

«Иҵәуо ацаҟьа» уҳәа иҵегьы. Ирҿи-
ара зегьы иагәыцә хадоуп итәыла 
гәакьа –иабацәа рџьынџь абзиабареи 
ахӡыӡаареи, азышәаҳәареи.

Косҭа Хеҭагуров ирҿиара ина-
р ҭ бааны азхаҵара еиҳаракгьы иа-
наиу, XX ашәышықәса алагамҭазы, 
асо вет аамҭа анышьақәгыла нахыс 
ауп. Уи иҩымҭақәа еиҭаган асовет 
ҳәынҭқарра еиднакылоз ажәларқәа 
зегьы рбызшәақәа рахь еиԥш, евро-
патәи акыр абызшәақәа рахьгьы.

Косҭа Хеҭагуров ирҿиара Аԥс-

ныгьы ибзианы ирдыруеит. Ире-
иӷьӡоу уи иҩымҭақәа, иаҳҳәозар: 
ажәеинраалақәа «Аӷар игәы», «До-
дои», «Ан», «Сара аԥсра сацәшәом», 
«Урыхәаԥш», «Ауасиаҭ», «Агәыӷра», 
«Ахәыцра» уҳәа уб. иҵ. аԥсышәа-
ла идырцәажәахьеит еицырдыруа 
аԥсуа поетцәа: Д.Гәлиа, Гь.Гәыблиа, 
К.Ломиа, Ан.Аџьынџьал, М.Лашәриа, 
Н.Кәыҵниа. Арҭ аиҭагамҭақәа рахьтә 
акыр ҳтәыла абжьаратәи иреиҳауи 
аҵараиурҭақәа рырҵаратә програм-
мақәа ирылоуп.

Иара убас, иахьа аӷьараҳәа ҳа-
уаажәларратә бзазара иалагы-
лоу, ҳмилаҭтә сахьажәа арҿиаҩцәа 
хатәрақәа ируаӡәку Г. Аламиа аԥс-
шәахь еиҭаганы иҭижьхьеит, 125 
шықәса раԥхьа иҭыҵыз Косҭа Хеҭа-
гуров ихьӡ-иԥша ҳаразкыз иеизга 
«Ауаԥс фандыр». Уи ахә ҳаракны ир-
шьеит Уаԥстәыла аиҳабыреи ауа-
ажәларреи, ҳажәларқәа риешьара  
шьақәзырӷәӷәо ашьаҿа хадақәа иру-
акны. Убри аҟнытә, Геннади  Шьа-
ликәа-иԥа уахь днаԥхьаны Н.Џьусо-
иҭы ихьӡ зху Аҳәынҭқарратә премиа 
ианаршьеит.

Ишдыру  еиԥш, Косҭа Хеҭагу-
ров ажәа сахьарк ҟазарыла ам-
аҵ аура анаҩсангьы, раԥхьатәи ау-
аԥс сахьаҭыхҩ дуун. Уи иҳараку 
баҩхатәрала иқыцә иҵыҵит, ижәлар 
рыԥсҭазаареи иԥсадгьыл  зыхәҭа-
ку Кавказ аԥсабара аԥшӡарақәеи  
ахьаарԥшу, агәыблреи аԥсҭазаара 

абзиабареи рыла иҭәу, алашьцара 
иҭаҵәаху ауаҩытәыҩса игәы-иԥсы 
иахышәу аблақәа хызкуа ашәыгақәа 
рыла иаԥҵоу  аҿыханҵатә  аԥҵамҭа  
ссирқәа маҷымкәа. 

Косҭа Хетагуров ихаҭареи ирҿи-
ареи, XIX-XX ашәышықәсақәа ре-
илысымҭазы, аамҭа аӡыблара иа-
зымхәаҽыз Кавказтәи ашьхаруа 
жәларқәа ргәыжәла аӷәӷәара ма-ца-
ра акәӡам иаанарԥшуа, уи  ҿырԥштәы 
бзиаӡоуп анаҩстәи абиԥарақәа рзгьы 
Кавказтәи ажәларқәа рдоуҳаи рԥе-
иԥши бзанҵы ҿыцәаара шрықәым 
арҵабыргразы.

Уаԥстәыла  аҵеи лаша  ицәырҵра, 
ижәлар рҭоурыхтә лахьынҵаҿы, 
игәраргагаз аԥеиԥш иазхьазырԥшыз 
даҟьахеит.  Уи иӡбахә ауаԥсаа реиԥш, 
Кавказтәи ажәларқәа ирхаҭарнаку 
дарбанызаалакгьы  инаҭоит  агәаду-
ра, изцәырнагоит апатриоттә  цәа-
нырра ҳаракы, ижәлар ԥхьаҟатәи 
рԥеиԥш лашазы агәрагара нагӡа. Уи 
ус шакәу арҵабыргуан Нхыҵи Аахыҵ 
Уаԥстәылеи реиԥш, урҭ рынҭыҵгьы – 
Черқьеск, Санкт-Петербург, Москва 
уҳәа арҭ амшқәа рзы имҩаԥысуаз 
аусмҩаԥгатәқәа.

Аиубилеитә мшы  ахәылбыҽха 
аҳәынҭқарратә драматә театр ас-
ц енаҿы ахәаԥшцәа ирыдгалан Ро-
ман Габриа илитературатә-музыкатә 
қәыргыламҭа «Косҭа». Октиабр 22-23 
рзы ари асценаҿы идырбахоит аре-
жиссиор Тамерлан Дзудцов инапхга-
рала аиубилиар иҩымҭа ала иаԥҵоу 
аспектакль «Фатима». Убасгьы, ари 
аҩымҭа иалху амиузикл «Фатима» 
дырбахоит ареспублика анҭыҵ, Ма-
риинтәи атеатр афилал аҟны окти-
абр 24 рзы. 

Амиузикл «Фатима» ақәыргыла-
ра азырхиара мҩаԥысуан шықәсы-
ки бжаки инеиҳаны. Уи азҿлымҳа-
ра ҳаракы азаадырԥшуеит атеатр 
аусзуҩцәа мацара ракәымкәа, адо-
уҳатә культура иазааԥсо зегьы, ауа-
ажәларра рхаҭарнакцәагьы назлоу, 
ҳтәылаҿтәиқәа реиԥш уи анҭыҵгьы» 
- ҳәа азгәеиҭеит амиузикл апродиус-
сер Казбек  Хабицов.

Зымҽхак акырӡа иҭбаау ари 
апроект иалахәуп 150-ҩык рҟнынӡа 
актиорцәа, акәашацәа, аӡахҩцәа, 
ақәыргылаҩцәа уҳәа  еиуеиԥшым 
аҟазара хкқәа  знапы рыла-ку ауаа. 
Хықәкыла иаразы  мацара иаԥҵан 
30 инарыцны ашәақәа, иӡахуп 100 
рҟнынӡа акостиумқәа, иазырхиоуп 
тоннала адекорациақәа. Амиузикл 
«Фатима» иашьаҭоу аҩымҭа асцена-
ри ала, 1958 ш. рзы асовет ҳәынҭқар-
ра акиностудиақәа руак иҭнаххьан 
асахьаркыратә фильм. Уаҟа ароль 
хада налыгӡон Урыстәылатәи Афе-

дерациа зҽаԥсазтәыз артистка, ауаԥс 
ҭыԥҳа  Ҭамара Кокова.

Октиабр 14 инаркны Аахыҵ-У-
аԥстәыла амилаҭтә музеи аҟны иаа-
тит ацәыргақәҵа. Уи аҭааҩцәа ирбарц 
рылшоит Косҭа  Хеҭагуров иаԥҵамҭоу 
еицырдыруа аҭыхымҭақәа: «Ан-
на Попова», «Спас нерукотвор-
ный», «Лик Христа». Араҟа, иара 
убасгьы ицәыргақәҵоуп, Уаԥстәы-
ла анҭыҵгьы зыхьӡ наҩхьоу аҟа-
за Борис Санакоев иусумҭақәагьы, 
даҽакала иуҳәозар, Косҭа Хеҭагуров 
иҿыханҵатә усумҭақәа: «Падший 
ангел», «Дети на каменаломне», «Го-
рянка идущая за водой» уҳәа рых-
ҩылаа-қәҭыхымҭақәа. Ацәыргақәҵа  
хадырҭәаауеит аҿыханҵаҩ ҟаза Му-
харбек Туганови егьырҭ Уаԥстәылатәи 
асахьаҭыхҩцәеи, жәлар рҵеи ихаҭара 
ахьаарԥшу русумҭақәагьы маҷымкәа.

«Араҟа иугәалаумыршәар залшом 
аҵарауаҩ Васо Абаев иажәақәа: Ан-
глиаа дрыман Шекспир, Шотландиаа 
– Берн, Германиаа – Гиоте, Италиаа – 
Данте, Урыстәылаа ракәзар – Пушкин 
Ду, ҳарҭ Уаԥстәылаа ҳназлоу Кавка-
заа ҳизгәдууп – Косҭа. Уи дҳаракӡан, 
ихаҭареи ирҿиареи уааҟәымҵӡакәа 
урылацәажәалар  алшоит» ҳәа агәе-
изҳаратә ажәақәа рыла иааиртит 
Аахыҵ-Уаԥстәылатәи аҳәынқарратә 
университет аҟны октиабр 16 рзы, 
Косҭа  Хеҭагуров диижьҭеи  165 ш. 
аҵра иазкны излагаз аиубилеитә 
ҭҵаарадырратә конференциа, ауаԥс 
литература акафедра арҵаҩы еиҳа-
бы Сергеи  Плита. Аконференциа 
еиднакылеит амилаҭ рыхьӡырҳәага 
ирҿиара аҳаҭырбаҩцәа, ареспубли-
ка арҿиаратәи аҭҵаарадырратәи ин-
теллигенциа рхаҭарнакцәа жәпаҩны.

Атәыла Ахада иусбарҭа аиҳабы 
актәи ихаҭыԥуаҩ Константин Џьи-
оев аусмҩаԥгатә алахәцәа Ахада 
ихьӡала ирыдныҳәало, ирзеиӷьеи-
шьеит ақәҿиарақәа. Аҭҵаарадыр-
ратә усмҩаԥгатә аҟны, ауаԥс литера-
туратә бызшәа ашьаҭаркҩы, апоет, 
асахьаҭыхҩы иԥсҭазаареи ирҿиа-
ра еиуеиԥшым ахырхарҭақәа рыла 
алахәцәа рзы даара акыр зҵазку-
аз  ахҭысқәеи  аҭагылазаашьақәеи 
ирызкны адырра рызназгоз 
ажәахәқәа  жәба ҟаҵан.

Цхьынвалтәи  араион иаҵа-
накуа ақыҭа Хеҭагурово, октиабр 
16 рзы имҩаԥысит ауаԥс рккаҩы 
ишықәсхыҵра ахьӡала, атәыла егьырҭ 
араионқәа рхаҭарнакцәагьы злахәыз 

аҽырҩра. Уаҟа аԥхьахәтә ҭыԥқәа  
аанызкылаз зегьы  ахраҿақәеи  
аҳаҭыртә шәҟәқәеи, зыхә ҳараку 
аҳамҭақәеи ранашьан араион анапх-
гара рыхьӡала.

Аныҳәатә усмҩаԥгатәқәа ры-
ламҭалаз аконцерттә зал «Чермен» 
аҟны имҩаԥысит, ажурнал «Фидуаг» 
уаанӡа ирыланаҳәахьаз, атәыла Аха-
да Алан Гаглоев идҵала апремиақәа 
ззыԥҵәаз, К.Хеҭагуров ихьӡынҩылоу 
асахьаркыратә рҿиамҭа аԥҵаразы 
алитературатә конкурс аҟны иалка-
ахаз ранашьара иазкыз аусмҩаԥгатә.

Нхыҵи Аахыҵи Уаԥстәыла  
ашәҟәыҩҩцәеи аҵарауааи  рыла 
ишьақәгылаз аӡбаҩцәа ргәыԥ аих-
шьаалақәа рыла, апремиа актәи 
аҩаӡара  ранашьахеит: Георги Го-
гичаеви Едуард Баззаеви; аҩбатәи, 
ахԥатәи, аԥшьбатәи аҩаӡарақәа иаԥ-
сахеит – Жанна Козанова, Заур Хуба-
ев, Анна Тибак, Сослан Моргоев, Ли-

удмила Хачирова, Луиза Догузова.
Октиабр 18 рзы Знауртәи араи-

онтә центр аҟны иаадыртит, ари араи-
он аҟны ииз, изызҳаз Леонид  Гаглоев 
ихатә харџь ала иқәыргылахаз Косҭа  
Хеҭагуров ибаҟа.

Араион иаҵанакуа Зиууат ақыҭан-
тәи абиблиотекаҿы, ахәыҷтәы рҿиара 
Цхьынвалтәи Ахан аҟны уҳәа, атәы-
ла ахы-аҵыхәа акырџьара  имҩаԥы-
суеит ауаԥс литература ашьаҭаркҩы  
ииубилеитә шықәсхыҵра ахьӡала 
аиԥыларақәеи, ҩаӡаралеи ҵакылеи 
еиуеиԥшым аусмҩаԥгатәқәеи.

«Адунеи зегьы – сара исбаа-
шуп, абзиабара – сара исныхаԥшьо-
уп, ад гьыл – сџьынџьоуп…» – Апоет 
Ду ицәаҳәақәа рыла иаартын уи 
иқыҭа  гәакьа Нарҭтәи абжьаратә 
школ ахыбраҟны, ииубилеи ахь-
ӡала имҩаԥысхьоу еиуеиԥшым ау-
с  мҩаԥгатәқәа рҟны зҽалызкаахьоу 
аҵ аҩцәа злахәыз, аҵара аминистрра 
анапхгарала  еиҿкааз арҿиаратә 
хәылԥазы.

Ахәылԥаз алахәцәа ирыдгалан 
асахьаҭыхҩцәа қәыԥшцәа рцәыр-
гақәҵа еиԥш, урҭ ргәацԥыҳәаны, ҟа-
зара  ҳаракыла инарыгӡоз рҵеи ла-
ша иажәеинраалақәеи, ухызхуа бжьы 
хаала ауаԥс, аурыс англыз бызшәақәа 
рыла ашәақәеи, еиуеиԥшым амилаҭтә  
кәашарақәеи, ирҿиара ацыԥҵәахақәа 
рыла асценатә қәыргыламҭақәеи. 
Анаҩс, хәыҷи-дуи зегьы зҿлымҳара 
ҳаракыла ирыхәаԥшит Косҭа  Хеҭа-
гуров Иҩны-амузеи аҟны идырбаз 
зегьы.

Ари  аусмҩаԥгатә даҽазныкгьы  
ишьақәнарӷәӷәоит ауаԥс милаҭтә до-
уҳа ауасхыршьҭаҵаҩ ихьӡи иус ԥшьеи 
ахааназ еицакра шрықәым.

Косҭа  Хеҭагуров диижьҭеи 165 
ш. аҵра иазкны имҩаԥгоу аусна-
гӡатәқәа  ирхадаран уҳәар алшоит 
октиаб 18 рзы, Цхьынвал  аҳәынҭқар-
ратә концерттә зал аҟны имҩаԥысыз, 
хәышықәса рахьтә зны иранашьа-
хо, ихьӡ зху Аҳәынҭқарратә премиа 
зҽаԥсазтәыз рнапаҿы рыҭара иаз-
кыз агәырӷьаратә еилатәара. Уи ра-
наршьоит амилаҭтә доуҳатә культура 
хә-хырхарҭак: «аҭоурыхтә ҭҵаарадыр-
ра», «ауаԥс  литература», «ауаԥс фи-
лологиа», «апублицистика», «аҟазара» 
рҟны зылшамҭақәа рыла аихьӡара ҳа-
ракқәа аазырԥшыз. Сынтәа урҭ иреи-
уахеит: аҵарауаа – Лиудвиг Чибирови 
Инал Тибилови, апоет – Серго Плиев, 
асахьаҭыхҩы – Ирбег Алборты, ас-

кульптор – Георги Шавлохов. «Апубли-
цистика» азы  иреиҳаӡоу ари аҳамҭа 
иаԥсахеит Аахыҵ Уаԥстәылатәи  
аҳәынҭуниверситет ателехәаԥшреи, 
сынтәа 100 ш. ахыҵра азгәазҭо ами-
лаҭтә газеҭ «Хәырзарин» (аредактор 
хада Ирина Домбегова) аредакци-
еи. Гәык-ԥсыкала ирыдаҳныҳәалоит 
ҳколлегацәа рџьабаа ахәшьара ҳа-
ракы ахьаҭоу азы!

Косҭа Хеҭагуров, сынтәа ҳаргьы 
150 ш. ахыҵра азгәаҳҭо Дырмит Ду 
иеиԥш ижәлар рзы  мацара акәым-
кәа, адунеи егьырҭ ажәларқәа зегьы 
дырҵеиуп. Избанзар, урҭ  аҩыџьегьы 
рыԥсҭазаарақәа ззыркыз, амилаҭтә 
доуҳа иауасхыру асахьаркыратә ли-
тература аԥҵарала идырҵабыргит, 
ажәлар рхеиқәырхаразы мали бџьари 
зегьы ишреиҳау ахатәы бызшәа – ан 
лбызшәа ахӡыӡаареи амаҵ ауреи. Урҭ 
ахааназгьы ашәышықәсақәа ишырҵе-
ицәоу иаанхоит.

Ашәышықәсақәа 
рҵеи

Косҭа Хеҭагуров               
диижьҭеи– 165ш. 

Ахра Анқәаб

 d Арҭ амшқәа рзы 31 шықәса 
зхыҵуа Ҟабарда-Балкариатәи 
аҭыԥҳа, ашьхахалаҩ Алина Пе-
кова дхалеит Гималаитәи ашь-
хеибаркыраҿы иреиҳау акаҵәа-
ра ҳәа иԥхьаӡоу, зыҳаракыра 
8027 м. инаӡо Шишабангма. 
Убри алагьы Алина драԥхьатәи-
хеит Урыстәыла атәылауаа аду-
неиаҿтәи иреиҳаӡоу акаҵәа-
рақәа 14 ирхалаз. Арҭ ажәҩан 
ҵзыԥссаауа акаҵәарақәа зегьы 
ирхалахьоу, адунеи ахьтә зынӡа, 
х-ҩык аҳәса зхыԥхьаӡараҿы 
иҟоу 40-ҩык роуп.

Алина Пекова иаҳхысыз 2023 
шықәса иалагӡаны адунеи аҿы 
иҳаракӡоу акаҵәарақәа 8 дырха-
лахьан.

Иара убас, Аԥсны Аиааиреи 
Ахьыԥшымреи рымшныҳәа – сен-
тиабр 30 аҽны, ҳтәылаҿтәи ашь-
хахалаҩцәа Саид Ҳашба, Арсоу 
Ҳашба, Асҭамыр Мамед-оӷлы, Ал-
хас Марколиа, адунеи акаҵәара 
ҳа ракқәа ируаку Африка аҩада 
-мрагыларатәи ахәҭа – Танзаниа 
иҟоу, зыҩаӡара 5.895 м. инаӡо 
Килиманџьаро Аԥсны Абираҟ 
ықәдыргылеит.

«Уи ҳҽазыҟаҳҵозижьҭеи акыр 
ҵуан. Ҵыԥх Ельбрус ҳанхала ан-
аҩс агә аҳәара ҳазцәырҵит ари 
иҳаракӡоу ашьхагьы ҳхаларц. Убри 
аҟнытә апрель нахыс аҽазырхиа-
ра ҳалагеит, уахь амҩа ҳақәлеит 
сентиабр 24 рзы. Акаҵәара ахала-
ра ҳадхалеит бжьы-мшы», – иҳәе-
ит ашьхахалаҩцәа ируаӡәку Ар-
соу Ҳашба.

Акаҵәарақәа риааира рԥеиԥ ш-
зааит еснагь ҳажәлари, урҭ шьҭ рала 
ирзааигәоу нхыҵтәи ажәларқәеи.

Аԥеиԥш ахьӡала

Акаҵәара иаиааиз

 d Октиабр 15 рзы Ҭырқәтәы-
ла, Сақариа ақалақь, аҟазарҭа 
«Сенҭир» аҟны  иаатит жәларб-
жьаратәи ацәыргақәҵақәа. 

Ҩажәижәаба инареиҳаны 
ацәыргақәҵақәа ирылахәхахьоу, 
урҭ рҟны имаҷымкәа аԥхьахәтә 
ҳамҭақәеи апремиақәеи ирыԥса-

хахьоу, ҳџьынџьуаа ирхаҭарнаку, 
еицырдыруа асахьаҭыхҩы Меҭин 
Ашәба хаҭалатәи ицәыргақәҵа аҭа-
аҩцәа гәахәарыла ирыдыркылеит.

Амшын нырцә инхо ҳџьынџьу-
аа рахьтә имаҷҩым збаҩхатәреи 
зҟазареи рыла зыхьӡ хара ина-
ҩхьоу ауаа. Убарҭ дыруаӡәкуп 
Меҭин Ашәбагьы. Араҟа ицәыргоу 
аусумҭақәа зегьы аиха ԥҽыхақәа 
рыла мацара еиқәыршәоу нап-
кымҭақәоуп. Ахәаԥшҩы даара иџье-
ишьартә, насгьы гәыблыла идимкы-
ларц залшом. Урҭ аҟаза ибаҩхатәра 
шҳаракӡоу шьақәдырӷәӷәоит.

Ацәыргақәҵа аартызаауеит но-
иабр 5 рҟынӡа. 

А.Бзыԥба

Аԥҽыхақәа 
рыла

Абаҩхатәра ҳаракы

 d Арҭ амшқәа рзы С.Ҷанба  ихьӡ 
зху аҳәынҭқарратә Аԥсуа дра-
матә театр асценаҿы идырбан  
Нхыҵ-Уаԥстәылантәи В.Тхапса-
ев ихьӡ зху адраматә театр ас-
пектакльқәа ҩба. Урҭ арахь иааит 
ирымаз ааԥхьарала. Иазгәаҭатәуп, 
С.Ҷанба ихьӡ зху Аԥсуа  театргьы 
агастрольқәа рыманы Аахыҵ- 
Уаԥстәыла акырынтә ишцахьо.

Нхыҵ-Уаԥстәылатәи атеатр ак-
тәи амшазы иқәдыргылеит  Уили-
ам  Шекспир итрагедиа «Король 
Лир». Ақәыргылаҩ Гиви Валиев. 

Ари  аспектакль аҿы ихадароу те-
моуп, имажәӡо атема – аби ахша-
реи реизыҟазаашьа. Аб имазара 
имаз зегьы ихшара ишырзеихи-
шазгьы дыржьеит, аиаша ахьыҟоу 
изыԥшаауам. Актиорцәа рыхәмар-
раҿ, рцәажәараҿ ианыԥшуеит ауаԥс  
жәлар ртемперамент, рыҩнуҵҟатәи 
рдунеи ҭбаа. Убри  азакәхап ари ас-
пектакль  аҿы ароль хада  назыгӡоз 
Нхыҵ-Уаԥстәылатәи жәлар рартист  
Алан Албеков «Золотая  маска» зи-
анашьахазгьы.

Ҟазарыла зрольқәа  назыгӡоз 
актиорцәа  ахәаԥшҩы дхырхуан 
«Король лир» иԥҳацәа: Гонерилиа 
– Фатима  Хасанова, Регана – Ма-
дина Хинчагова, Вероника Цугкиева.

Иҟам ароль хәыҷы, ароль ду. 
Даара ҟазарала лроль налыгӡеит 
ақьачқьҩы – Амина Агнацева, уи ба-
ша лафҳәаҩымызт, дыччо-дыхәма-

руа, ҟәыӷарыла аҵабыргхаҭа аа-
лырԥшуан.

Аспектакль «Король Лир» иалыр-
каахьеит  ԥшь-номинациак рыла 
«Ахьтәы маска», «Иреиӷьу аԥҳәыс 
лроль», «Иреиӷьу ахаҵа ироль», 
«Иреиӷьу аспектакль», «Иреиӷьу аре-
жиссиор».

Аҩбатәи  амшазы Ауаԥс театр 
Аԥсны рықәгыларақәа хдыркәшеит 
аспектакль «Овод» ақәыргыларала.

Ҷыдала, Етель Лилиан Воинич 
лроман  аԥсышәала  еиҭаганы хазы 
шәҟәны иҭрыжьхьеит. Иџьашьатәым  
аспектакль «Овод» ахәаԥшраз иа-
аиз ҳтеатр ду ахьыҩндырҭәаауаз.

Аспектакль аҿы зегь реиҳа да-
лукаауеит афырхаҵа Артур Бертон, 
уи илахьынҵа уагәыланахалоит, ҵҩа 
рымаӡам иара игәаҟҵәаҟрақәа, уи 
иԥсҭазаараҿ иԥылоит ачарҳәарагьы, 
аилибамкаарагьы еиҳа бзиа иибо, 
дзықәгәыӷуа ауаа рҿынтәгьы.

Аспектакль   ықәиргылеит иқә-
ыԥ шу, аха еицырдыруа арежис-
сиор Ельдар Трамов.  Ароль хада – 
Феличе Риварес ироль дыхәмарит 
Аахыҵ-Уаԥстәылеи, Ҟабарда-Бал-
кариеи рҟны зҽаԥсазтәыз артист 
Гиви Валиев.

Ари  аспектакль убри аҟынӡа 
қәҿиарала  иқәыргылан акраамҭа 
ахәаԥшцәа рнапеинҟьабжьқәа  еих-
сыӷьуамызт.

Зегьы рзы игәахәара дууп  ҳа-
ешьаратә жәларқәеи ҳаԥсуа теат-
ри ркультуратә еиҿцаарақәа, ре-
игәныҩра. Аҵыхәтәан асценахь 
ихалеит ҳактиорцәа хатәрақәа, Со-
фа Агәмаа, актиорцәа ҿарацәа, урҭ 
ашәҭ шьыҵәрақәеи азеиӷьашьа-
рақәеи рыла ихдыркәшеит ҳашьцәа 
рықәгылара.

Хәҭакахьала ҳасасцәа, Ауаԥс те-
атр актиорцәа ирҳәеит даргьы  Аԥ-
суа драматә театр агастрольқәа 
ишырзыԥшу.

Нхыҵ-Уаԥстәылатәи  
атеатр – Аԥсны

Акультуратә еиҭанеиааира

Наира Сабекиа

Дахьыҟазаалак – баҩхатәрала, ҟазарала

 d Едуард Иасон-иԥа Нанба – 
Р.Џь.Гәымба ихьӡ зху Аԥснытәи 
аҳәынҭқарратә филармониа асо-
лист, Аԥсны жәлар рартист, Крас-
нодартәи атәылаҿацә аҟны Аԥсны 
ахаҭарнак ҷыда. Далгеит Қарҭтәи 
аҳәынҭқарратә консерваториа, 
аус иуан ашәаҳәареи акәашареи 
рҳәынҭқарратә ансамбль аҟны.

Аҟәа ақалақь ахадара акульту-
ра аҟәша аиҳабыс (1993-1995), 
Аҟәа ақалақь ахадара акультура 
аусбарҭа аиҳабыс (1995-1999), Крас-
нодар ақалақь ахадара ауаажәлар-
ра-информациатә центр аиҳа-

быс, аԥсуа культура Краснодартәи 
атәылаҿацәтә центр «Аԥсны» ахан-
тәаҩыс дыҟан.

Едуард Иасон-иԥа Ҟәбан инхо 
Аԥсны атәылауаа аӡәырҩы ацхы-
раара риҭахьан, амилаҭқәа рҳәо-
уеиқәшәара аиқәырхаразы, Крас-
нодартәи атәылаҿацәи Аԥсны 

Аҳәынҭқарреи русеицура арӷәӷәа-
разы аус иуан. Ацентр «Аԥсны» ами-
лаҭтә культурақәа ртәылаҿацәтә, 
рықьалақьтә фестивальқәа, адунеи 
ажәларқәа рашәақәеи рыкәаша-
рақәеи рзы аҿар рфестивальқәа, 
Краснодар ақалақь Амши Аиааира 
Амши ирызкыз аныҳәатә усмҩаԥ-
гатәқәа активла ирылахәын.

Едуард Иасон-иԥа Нанба иа-
нашьоуп «Ахьӡ-аԥша» аорден 
ахԥатәи аҩаӡара, «Ҟәбан арҿиа-
раҿы иналукааша илагаламҭазы» 
амедал.

2019 ш. азы Едуард Нанба ихҵо-
уп жәлар ркультура ашьҭыхраҿы, иа-
ра убас аԥсуа шәаҳәаратә ҟазара 
арҿиараҿы илагаламҭазы «Аԥсны 
Аҳәынҭқарра жәлар рартист» ҳәа 
аҳаҭыртә хьӡы. 

Едуард Иасон-иԥа Нанба – 75 

 d Асахьаҭыхра – даара аин-
терес зҵоу, уаҩ  дызгәылазхало, 
дхызхуа, дзырхәыцуа занааҭуп. 
Асахьаҭыхҩы игәазыҳәарақәа, 
ихәыцрақәа, аԥсҭазаара  еиуе-
иԥшым аганқәа иара ихатәы блала 
ишибо рныԥшуеит уи шәыга хкы-
ла  ихырҷаны, еиҿыбааны, ажәа-
да иааирԥшуа, иҭихуа асахьақәа, 
ахәаԥшҩы идигало аусумҭақәа.

Шамахамзар, дыҟам зхәыҷра 
ашықәсқәа рзы асахьаҭыхра 
иазҿлымҳам, бзиа изымбо, аха ари 
азанааҭ бзиа абара мацара азхо-
ны иҟам. Сахьаҭыхҩык иаҳасабала 
ауаҩы ишьақәгылараҿы ихадаро-
уп, иагьхымԥадатәиуп – абаҩхатәра 
иаша.

Асахьаҭыхҩы қәыԥш Темур Аҳәба, 
асахьаҭыхҩцәа аӡәырҩы реиԥш, 
иҟазара хациркит аҿыханҵа ала. 
Аха  ҳаиҿцәажәараан уи излазгәе-
иҭаз ала, аҿыханҵа акәама-ҵама 
иаҵоу рацәоуп, аԥшшәқәа ралхра, 
реиҿыбаара уҳәа анапаҿы аагара 
ауадаҩрақәа ацуп. «Хаҭала, сара  ас-
кульптура  ахырхарҭа  ахь сиасит, уи 
еиҳа исза-аигәаны, исыцааиуа избе-
ит», – иҳәеит уи. Темур Аҳәба 7 шықә-

са ҵуеит аскульптура аҟазара ахкы 
аҿы ихы ааир ԥшуеижьҭеи.  Уи драв-
торуп акымкәан-ҩбамкәан аусумҭа 
хатәрақәа. Ааигәа, уи иаԥиҵеит, да-
арагьы иқәҿиаз аусумҭақәа ируа-
куп Аԥсны Аҳәынҭқарра Абираҟи 
Агер-би равтор Валери Гамгиа ихаҿ-
сахьа, ибиуст.

Хаҭала, арҭ ацәаҳәақәа равтор, 
сахьаҭыхҩык иаҳасабала Темур 
Аҳәба иусумҭақәа  сԥыхьамшәацызт, 
машәыршәа  феисбук адаҟьақәа 
рҿы В.Гамгиа ибиуст анызба аин-
терес сызцәырҵит, зхаҭара ҳара-
ку ауаҩ ихаҿсахьа аарԥшра, уи иа-
цу аҭакԥхықәра иацәымшәакәан 
изгәаӷьыз аскульптор қәыԥш иеил-
кааразы. 27 шықәса зхыҵуа аскуль-
птор қәыԥш иус идыруеит, дазҟазоуп. 
Уи  абаҩхатәра илоу инаҷы-дангьы 
даара  аԥсуаҵас ахымҩаԥгашьеи  
ааӡареи злоу  арԥысуп. Ахӡыргара 
зцәаҩам аскульптор қәыԥш ҳредак-
циахь данымҩахыҵуаз, аус ицызуа, 
иусумҭақәа раԥҵараҿы ивагылоу, 
ицхраауа  аформатор Аинар Гәымба 
диманы дааит. «Узыхьчо ауаҩы ида 
ум-ныҟәаӡои» – ҳәа алафгьы  ҳҳәеит.

Темур  ҳазҵаарақәа рҭак аҟаҵа-
ра иҽагәылеихалацәомызт, ажәак-
ҩажәак рыла иааркьаҿӡаны аҭак 
ҳаиҭон. Ииашаҵәҟьаны ахӡырга-
ра ицәаҩам, иҭак ҟаҵашьалагьы 
уаҩ  дацәымҩашьо ибартә иҟан. 
Анаҩс, еилаҳкааит Аинар баша 
дшымҩаԥимгоз. Темур иаҳҭоз азҵа-
арақәа рҭак ахарҭәаараз Аинар иахь 

ҳхы ҳархон.
 Ҳаиҿцәажәараан асахьаҭыхратә 

ҵараиурҭа аԥшьбатәи акурс астудент 
инаҵшьны иазгәеиҭеит хаҭала, еи-
цырдыруа асахьаҭыхҩы Валери Гам-
гиа ибиуст  аҟаҵара  аидеиа Темур 
Аҳәба ишизцәырҵыз, ари аусумҭа 
авторс дшамоу. «Сара Ҭемыр аусумҭа 
анхиркәша ашьҭахь, аформа  ахыс-
хит, уи 2-3 мшы рыла иҟауҵо аус 
ауп», – иҳәеит уи.

Атемақәа шԥалухуеи, насгьы иар-
бан темоу  еиҳа иузааигәоу? – ҳәа 
азҵаара иаҳҭаз аҭак ҟаҵо,  Темур 
иазгәеиҭеит: «Сырҵаҩы Амиран Ад-
леиба атемақәа ансыди-галало ыҟо-
уп, инагӡатәу адҵақәа аныҟоугьы, 
аха сара сзы игәыԥсыршьагоуп сгәы 
ззыҳәо, схатә гәаԥхарала иалхны аус 
здызуло атема. Аҵыхәтәантәи аамҭа-
зы аус зды-зуло, сусумҭақәа  схала 
иалысхуеит. Сҽазысшәоит  зхаҭа-
ра ҳараку, иара ус исзааигәоу ауаа 
рхаҿсахьақәа раарԥшра, рбиустқәа 
аҟаҵара. Аибашьра атема ала аус 
аура, уи атема аарԥшра сцәыуа-
даҩуп, исцәыхьанҭоуп агәырҩа иаз-
ку аусумҭақәа раԥҵара».

Темури Аинари ҳаиҿцәажәа-
раан излазгәарҭаз ала, абиуст аҟаҵа-
раан раԥхьа анышәаԥшь ахархәара 
арҭоит,  аусумҭа анхыркәшахалак 
агипс ала ихырҩоит, аус адыруло-
ит, уи ашьҭахь ианбалак, ҽыҭ-ҽыҭ 
ахәҭақәа амхны, аҩнуҵҟа иҭацәны 
инымхарц, игәылдырҭәаауеит, иа-
мырхыз ахәҭақәа нас ҿыц еибыҭа-
ны, идырԥшӡоит. «Аскульптор абиуст 
аныҟеиҵо, зхаҿсахьа  аарԥшу ауаҩы 
иҟазшьа аныԥшуа, илакҭа, иԥшышьа 
уҳәа еиқәырхатәуп. Урҭқәа зегь ҟа-
зарыла дазнеины иазгәеиҭароуп, 
еиқәирхароуп, аус адиулароуп», – 
рҳәеит аҩыџьегьы.

Темур иусумҭақәа рахьтә  еиҳа 
иаликаауа ишреиуоу азгәеиҭеит Ва-
лери Гамгиа, Сер-геи Габелиа, Ҭенгиз 
Кәыпраа уҳәа ирызку аусумҭақәа. 
Ҳаиҿцәажәараан инаҵшьны иҳәе-
ит ианду  Фениа Џьынџьали аҵа-
ра ицызҵоз иҩыза  Давид  Чкотуеи 
ирызку ау-сумҭақәа  шаԥиҵахьоу,  Те-
мур иажәақәа рыла, игәы иақәшәаз 
ауаа рхаҿсахьа аарԥшра, рбиуст 
аҟаҵара агәаҳәара изцәырҵуеит лас-
сы-лассы. Урҭ дыруаӡә́куп збиуст аа-
игәа ихирќәшаз аҵарауаҩ, Аԥсуаҭҵа-
аратә институт аиҳабы Арда Ашәба.

Аскульптор қәыԥш иусумҭақәа 
изныкымкәан ицәыргақәиҵахьеит  
Аԥсны асахьаҭыхҩцәа  Реидгыла  
иатәу  Ацәыргақәҵатә зал хада аҟны. 
Аха, хаҭалатәи  иусумҭақәа рцәыр-
гақәҵа аиҿкаара макьана изаацәа-
ны иԥхьаӡоит.

Аҟазарахь ашьаҿақәа

Алиса Гәажә-ԥҳа

Аскульптор 
қәыԥш

 d Октиабрмза 15 рзы Аҟәа ақа-
лақь ажәытәхыбра "Акваториа" 
ҳәа иахьашьҭоу аҟны апроект 
Colors of nation имҩаԥнагеит 
"Ажәытә маҭәақәа рыԥсҭазаара 
ҿыц. Иацҵоуп..."  захьӡу амодақәа 
дырбара. 

Аусмҩаԥгатә Colors of nation 10 
шықәса ахыҵра азгәаҭара аҳәаақәа 

ирҭагӡаны имҩаԥысит ари аусмҩаԥ-
гатә.

"Ажәытә маҭәақәа рыԥсҭазаа-
ра ҿыц. Иацҵоуп..." - 2021 шықә-
сазы Colors of nation Адунеизегь-
тәи аԥсуа-база конгресси Аквафон 
аилахәыра ацхырааралеи ихацыр-
кыз екологиатә проектуп. Уи аеко-
логиа азҵаареи аба аиҭахархәа-
реи рызхьарԥшра хықәкыс иамоуп. 
Аҟазаратә усмҩаԥгатәқәа рыла аԥ-
сабара ахьчара апроблема ах-
шыҩзышьҭра азызуа акакәны иҟо-
уп. Иара убасгьы, ари ихадоу усны 
иҟалеит згәабзиара уашәшәыроу 
амодельқәа ралархәра.

"Ауааԥсыра рҟынтәи еизгаз аџьы-
нсқәа апроект алахәылацәа аҩбатәи 
аԥсҭазаара рырҭеит" - ҳәа азгәалҭе-
ит аҟазаратә проект Colors of nation 
анапхгаҩцәа руаӡәк Анна Савило-
ва. Иара убасгьы, А.Савилова да-
зааҭгылеит, уаанӡа Гагра имҩаԥы-
суаз асахьаркыратә қәгылараҿы 
аџьынсқәа рхы ишадырхәахьаз. Уаҟа 
аџьынс маҭәала ихҩаз асценаҿы 
икәашоз абалерина лыкәашара иа-
анарԥшуан ауаа есыҽны аԥсабара 
шырҟьышьуа.

Адизаинерцәа ажәытә маҭәақәа 
аҿыц ԥсҭазаара рызҭаз иреиуо-
уп: Rasario – Расида Лакоба, Асида 
Аҳәба, Rusiko – Русудан Кобиакова, 
Cosmo Света, MSU fashion industry, 
Vintage&Co, Сандро Бигәаа, Anacopia 
– Лера Ҭаркьыл, Арутан Ҷыҭанаа, Ве-
ра  Ишикиан, Лиза Ҳашба, Love is 
Liya – Лиа Ибрагимова, Диана Делба.

Иара убасгьы, аусмҩаԥгатә иа-
лахәыз агәазыҳәара змаз, алша-
ра рыман агәыҳалалратә аукци-
он аҿы иӡыргаз арҭ амаҭәақәа 
раахәара. Уаҟа еизган 200 нызықь 
мааҭ. Еизгаз аԥарақәа ӷәӷәала ич-
мазаҩу ахәыҷқәа рыхәышәтәразы 
агәыҳалалратә фонд "Ашана" ахь 
идәықәҵан.

Аҵыхәтәан Colors of nation аи-
ҿ кааҩцәа русура ахҳәаа ҟарҵеит, 
ԥхь аҟатәи асоциалтә хырхарҭа змоу 
апроект ҿыцқәа азԥхьагәарҭеит.

Аекологиа аиқәырхаразы

Агәыҳалалратә цәыргақәҵа

Саида Ҳаразиа  

 d Асахьаҭыхра Урыстәылатәи 
Академиа апроект «Кавказ. Аԥе-
иԥш уадзыԥхьало (Кавказ При-
тяжение будущего)» аҳәаақәа 
ирҭагӡаны Ҟабарда-Балкариа 
аҳҭнықалақь нальчик арҭ ам-
шқәа рзы имҩаԥысит, зымҽхак 
акыр иҭбааз ацәыргақәҵақәа 
ҩба. Урҭ ирылахәын Аԥснытәи 
асахьаҭыхҩцәагьы.

А.Л. Ткаченко ихьӡ зху аса-
хьаҭыхратә ҟазара Ҟабарда-Бал-
кариатәи амузеи аҟны, аҿар – 
асахьаҭыхҩцәа (35 ш. иреиҳам) III 
жәларбжьаратәи рконкурс-цәыр-
гақәҵа аартын. Уи иалахәын Аԥс-
нытәи аҟазацәа – Диана Нар-
маниеи (акерамика ала иаԥҵоу 
«Гарцующий»), Идаеҭ Аҭрушбеи 
(акрил ала инагӡоу «Долгожите-
ли») русумҭақәа.

Ҟабарда-Балкариатәи амилаҭтә 
музеи аҟны иаартын Аԥснытәи 
асахьаҭыхҩцәа Реидгыла ахан-
тәаҩы Витали  Џьениа искульпту-
ратә усумҭақәа рыла дызлахәыз, 
асахьаҭыхра Урыстәылатәи Ака-

демиа алахәылацәа рцәыргақәҵа.
«Апроект мҩаԥысуеит фо-

рум ҳасабла хымш ирҭагӡаны. 
Уи шьақәгылоуп аконференциеи, 
ацәыргақәҵақәеи, аиԥыларақәеи 
рыла. Уаанӡатәиқәа рылымкаа, 
сынтәа уи иҿыцны иалагалоуп ака-
демикцәа русумҭақәагьы рцәыр-
гақәҵа, Аԥснытәи Витали Џье-
ниа дахьалахәу» ҳәа азгәалҭеит 
Аԥснытәи аделегациа анапхгаҩы, 
Аԥсны асахьаҭыхцәа Реидгыла 
ацәыргақәҵатә зал хада адирек-
тор Ельвира Арсалиа.

Убасгьы, Ельвира Арсалиа, «Аԥс-
ны асахьаҭыхратә ҟазара, Кавказ 
акультура аконтекст аҟны ажәахәа-
ла дықәгылеит уаҟа имҩаԥысуаз 
«Изобразительное искусство мо-
лодых профессионалов. Большой 
Кавказ и юг России» ҳәа хьӡыс 
измаз жәларбжьаратәи аҭҵаара-
дырратәпрактикатә конферен-
циа аҟны. Уи иалахәын Урыстәы-
леи иааигәоу аҳәаанырцәтәи 
аҳәынҭқаррақәа жәпаки рҟнытә, 
аҟазара еиуеиԥшым ахырхарҭақәа 
рыҭҵаара знапы алаку зҭҵаара-
дырратә лаԥшҳәаа ҵаулоу аҵарау-
аа маҷҩымкәаны.

А.Амзацба  

Ҳәаа змам аҟазара

Мҽхакы ҭбаала 

Аконцертқәа мҩаҧыргеит

Алахҿыхра зцыз

Стелла СақаниаАжәытә хыбра ахаҿра 

 d Иахьа Аԥсны араионқәа 
ирыҵаркуа ақыҭақәа ир ыгу 
ирыбзоу маҷым. Урҭ иреиуоуп 
аӡы, амҩақәа уҳәа еиуеиԥшым 
апроблемақәа. Убарҭқәа зегьы ҳа-
саб рзуны Аԥсны анапхгара  изла-
рылшо ала ақыҭақәа ацхыраара 
рырҭоит.  

 Очамчыра араион анапх-
гара рыбзоурала Ҭхьына ақыҭан 
аиҭашьақәыргылара нап аркын 
ақыҭа анапхгара зыҩноу ахы-
бра. Ари ахыбра ргылан 50-60-тәи 
ашықәсқәа рзы.  

Аибашьра ҟалаанӡа ахыбра ак-

тәи аихагылаҿы иҟан адәқьан, аклуб, 
абиблиотека. Аҩбатәи аихагылаҿы 
аус руан ақыҭа анапхгара, аҳасабеи-
лыргаҩцәа, аекономистцәа, акассир-
цәа уҳәа аӡәырҩы. Иахьазы актәи 
аихагылаҿы акагьы ыҟам. Аҩбатәи 
аихагылаҿы уаанӡа еиԥш ақыҭа 
анапхгара тәоуп. Иара убас уаҟа 
луада ыҟоуп ақыҭараҿы амедици-
на амаҵ азызуа амедиаҳәшьа Џьу-
летта Кархалаа. 

Ахыбра акәзар, архитектура да-
ара иԥшӡоуп, ауаҩы илаԥш над-
хало иҟоуп. Еиҳараӡак уажәы, 
аиҭашьақәыргыларатә усурақәа 
анымҩаԥырга, ақыҭа агәаны ила-

ша-лашо убла иаахгылоит. 
Ҭхьына ақыҭан Анҷара аҳабла 

аҟны инхо ауааԥсыра аҳәынҭқарра 
анапхгара рахь иҟарҵаз аҳәарала 

Мықә аӡиас уаанӡа ихыз икнаҳау 
ацҳа аӡы иахьагаз аҟнытә, ҿыц ацҳа 
рзыхҵан. Иара убас ари аҳаблаҟ-
ны напы аркуп афымцамҩангага 
ацәаҳәақәеи ашьаҟақәеи реиҭарҿы-
цра.  

Ҭхьына ақыҭа иалсуа Мықә аӡи-
ас амшцәгьақәа раан ианхыҵуа 
аԥхасҭа ҟанаҵоит. Иҵнаӡәӡәаау-
еит ақыҭаҿ ихыу ацҳа ду ашьапы. 
Аԥсны анапхгара рҟынтәи аԥара 
азоужьын аӡы аԥхасҭа ҟанамҵартә 
еиԥш, иақәнагоу атехника наганы 
аӡыршьҭра ԥсахын, ацҳа ашьапы 
арӷәӷәаразы. Иахьазы урҭ аусурақәа 
хыркәшоуп. 

Хәбаҟа шықәса раԥхьа Ҭхьына 
ақыҭан ҿыц иргылан ашкол, иблыз 
аҭыԥан. Ааигәа уи  ашҭаҿы ахәыҷқәа 
рзы ампыласырҭа адәы маҷ ҟаҵан.

 d Ааигәа Ҟарачы-Черқьестәи 
аҳәынҭқарратә акәашаратә театр 
«Меркурии» Аҧсны араионқәа 
рҟны аконцертқәа мҩаҧыргон.. 

Аҧсны акультура аминистр 
аамҭала инапынҵақәа назыгӡо 
Динара Смыр иазгәалҭеит, акон-
цертқәа шдырбаз Тҟәарчал араион 
Д. Гәлиа ихьӡ зху акультуратә хан 
аҟны, иара убас Очамчыра араион 
Р.Ҵәыџьба ихьӡ зху акультуратә 
хан  аҟны. Уи илҳәеит, аҧсуаа рзы 
ишгәахәара дуу ҳаешьаратә кол-
лектив Аҧсны ақәгылара.

Аконцертқәа рымҩаҧгара 

аҵыхәтәантәи амш азы иқәгыле-
ит Аҟәа ақалақь Р. Гәымба ихьӡ зху 
Аҧснытәи аҳәынҭқарратә филар-
мониаҿы. Иазгәаҭатәуп, арҭ ага-
строльтә концертқәа  рымҩаҧга-
ра шеиҿнакааз Аҧсны акультура 
Аминистрра.

Аконцерттә программаҟны 
инарыгӡон еиуеиҧшымыз Нхыҵ-
Кавказтәи акәашарақәа, ажәытә 
кәашарақәа. Ашәақәа нарыгӡон: 
Рамина Китаева, Алиат Нулим-
баев, Анжела Мукова, Макланда 
Кәыҵниа,Ольга Ковалиова уҳәа 
аӡәырҩы. 

Иазгәаумҭарц залшом, асце -
наҿы иқәгылоз акәашацәа 
рышәҵатәқәа шыблахкыгаз. Рҟа-
зара аҩаӡара ҳаракын. Урҭ актәи 
рыкәашара ахәаҧшцәа аршанхон. 
Акәашаҩцәеи ашәаҳәаҩцәеи рыб-
зоурала аконцерт ашҟа имҩахыҵыз 
ргәалаҟазаара шьҭыхын. 

 d Лаҭбеи Смыр дшыхәыҷыз 
инаркны ашәарыцаҩцәа дры-
цын. Ашкол ааныжьны урҭ ахь-
шьқәа рыкразы аҭыԥ ҷыдаҿы 
иахьеизоз дцалон. Ақыҭа При-
морское ахьшьқәа бзианы иа-
моуп. Ара «Зазулиа лхәы» ҳәа 
иахьашьҭоу аҭыԥ аҿы иахьагьы 
игылоуп ахьшькыҩцәа рқьа-
лақәа. Ажәытәан ари аҭыԥ ашәы-
рыцаҩцәа еимаркуан, иахьа 
ахьшь зкуа иҟоу х-ҩы заҵәык 
ҳауп, иҳәоит Лаҭбеи иқьалахь 
снаԥхьауа. Мҿыла иргылоу ахы-
бра уамак идуум. Иманшәалан 
иҟаҵоуп. Ԥхьаҟа адәҟьаҟьа, ган-
ха амшын агәы ухыԥшылоит, 
ушьҭахьҟа Афон уалаԥшуеит. 

60 шықәса ҵуеит Лаҭбеи ари 
аҭыԥахь даауеижьҭеи ахьшькра. 
Уи атәы изырҵаз Рудик Ҳагәышь 
иоуп. Иара раԥхьатәи ихьшь ари 
аҭыԥ аҿоуп иахьикызгьы. 

«Алаҳәа еиԥш аҟәаҟәа еи-
қәаҵәан. Дара ибзиан. Капкин Сла-
ва ҳәа дыҟан, уи исҭеит. Нас шәа-
рыцара данцоз сигон. Иара иоуп 
хьшьла ашәарыцарагьы сзырҵаз», 
- еиҭеиҳәоит Лаҭбеи. Уи аамҭаз 
«Быԥши! Иҭалеит!» - иҳәан ила-
ба иқәтәаз иҟаршы архәмарра 
далагеит, аха ахьшь мыкшаӡеит. 
«Акы иахнагазар, ҟалап», - иҳәан, 
иҵыс шьҭахьҟа ақьала иааҵаига-
леит. Убри аан адәы дшықәыԥшыц 
дықәыԥшуан. Иара есышықәса 
ахьшькра аамҭа аиаанӡа, арахь 
дааны адәы ирыцқьоит. «Ара абла 
ҵары умазароуп, хара иубозаро-
уп. Хара иумбар, ахьшь шьҭахьла 
икшар алшоит», - иациҵоит иажә-
а б жь Лаҭбеи. 

Ахьшькра аамҭа алагоит нанҳәа 
нахыс, ицоит абҵарамзанӡа, иҟо-
уп ԥхынҷкәынмзазгьы ианыркуа. 
Ахьшь укырцаз аҟаршы кны иб-
жьатәуп, аҟаршы акәзар, уи ркуе-
ит арҵуқәа рыла. Лаҭбеи иаҳир-
беит инапала еибиҭаз аҟаршкыга. 
Иара арҵуқәа ҭаԥсаны иргылоит. 
Исфоит ҳәа аҟаршы анааилак, акы-
га ашә акуеит. 

«Аҟаршы наганы иқәуртәоит 
арҵуқәа адҿаҳәаланы. Акры фара 
ианалага, шьҭа уацәымшә ан. 
Хы  м     ш  -ԥшьымш алаба иашь-

цыла роуп. Иқәтәо ианалагалак, 
алақәа хҩаны иааҟауҵ о  ит, хыхь 
имԥшырцаз, нас ахьшь ааи уа-
заргьы, иабаӡом», - еиҭеиҳәоит 
Лаҭбеи. 

Аҟаршы шкәакәазароуп ахьшь 
ха рантәи иабарцаз. Иара алақәа 
ау мыркыр, аԥырра иаҟәаҵуеит, 
убри аан ахьшь шәаратәы аб-
жьы аҭгара иалагоит. Аҟаршы ала 
адыркуан арасацәа адырҷабла-
ны. Иҟан аҽхәыц ала ианырӡа-
хуазгьы, аха еиҳарак асахҭан 
аддырҷаблоит. Иара изықәтәоу 
алаба акәзар, ииашаӡа иҟазаро-
уп. Иласызароуп. Лаҭбеи иҟаршы 
рахәыц ҟаԥшьыла алаба иқәҿа-
иҳәеит. Убри аан арахәыц ир-
ԥшӡаны иҟаҵоуп. Иара ахьшь азы 
«амаҭәақәагьы» инапала иҟаиҵо-
ит. Урҭ хкы-хкыла имоуп. Шьоукы 
асахҭан иалхуп, егьырҭ рахәыцла 
иԥоит.  «Аамҭа ансымоу иҟасҵо-
ит. Нас изҭаху ирысҭоит. Уажәы 
ахьшь дырԥшӡаӡом, избанзар 
аҟаҵашьа рыздырӡом. Иаԥсоу 
ахьшь ԥшӡазароуп. Уи аџьабаа 
абеит, аҽаԥсанатәеит. Ашьапҭаӡ-
гақәа, ашԥырха, зегьы ишахәҭоу 
иамазароуп», - иҳәоит иара.

Ахьшьқәа еиуеиԥшым - ашәа-
рыцаҩцәа аҩежь, аиқәаҵәа, 
аҟаԥшь ҳәа еиҩырдыраауеит. 
Еиҳарак пату зқәырҵо, излаҽхәо 
- аҟаԥшь ауп, аха уи шьҭа алама-
ла иубом, иҟаӡам рҳәоит дара. Уи 
ашьҭахь игылоуп аҩежь. 

Ҳшеицәажәоз Лаҭбеи илаԥш 
нақәшәеит иҭалан иаауаз ахьшь, 
аҟаршы архәмарра дшалага-
зҵәҟьа шьҭахьла иааины даҽа 
хьшьык кшеит. Азныказы иҟа-
лаз сзеилымкааит. Лаҭбеи иҟар-
шы ахь деихеит ашырҳәа, аха 
уи аҽарҵасуамызт. Акаҭа ила-
хаз ахьшь акәзар, иҳәыԥ-ӡыԥуа 
иԥырԥыруан. 

- Абасгьы ҟалалоит, - иҳәе-
ит Лаҭбеи. Иҟаршы иахьыз игәы 
иш алсыз убаратәы иҟан, аха уб-
ри аан ишанханы игылаз сара 
еиҳагьы сеицәазар акәхарын.

- Бымшәан, иҵегь ҳамоуп! – 
иҳәеит дԥышәарччо. 

Ахьшь акаҭа иаалганы ачабра 
илаҳәаны ишьҭеиҵеит Лаҭбеи.  Са-
ра исҳәара изура сзымдыруа сгы-
лан. Ицәгьан ари ахҭыс ашьҭахь, 
еиҭа аицәажәара алагара...

 «Ари агәахәара ду снаҭоит. Уа -
ха ԥхыӡла избоит аамҭа анааи-
лак.Аҟаршы скуеит, ахьшь, арҵу 
уҳәа абри ҳаҿуп. Абна ҳалоуп 
ԥхыӡлагьы. Ари иузымхәышәтәуа 

ибзиоу чымазароуп», - иҳәоит Лаҭ-
беи, ҳаицәажәара иацҵауа. Уб-
ри аан иҟаршы ҿыц акәац аиҭо-
ит, хәыҷык еишьцыларцаз, нас 
ирхәмаруеит, ишыԥыруа гәаиҭар-
цаз. 

Хара имгакәа хьшьык ҭалан аҿа-
анахахт. Сара уи збаанӡа Лаҭбеи 
игәаиҭахьан аҟынтә иҟаршы ақьала 
иныҵганы иаирбо далагеит. Ахьшь 
наҳхыԥраан али-аԥси рыбжьара 
икшеит. Лаҭбеи иҟаршы ақьалахь 
иҵәахны акаҭа илахаз ахьшь ахь 
днеит. Иикыз ахьшь шигәаԥхаз уба-
ратәы,  амҵәыжәҩақәеи аҵыхәеи 
ааидкыланы днахәаԥшуан,  ишәыра 
иҭаз аилаҳәагақәа ааҭыганы, ахьшь 
ашьапҭаӡгақәа аҭара далагеит. Иеи-
быҭан даналга, аҵлақәа рыбжьара 
алаба кнаҳаны иқәиртәеит. Лаҭ-
беи уи дацәажәауа, ажәа хаақәа 
нақәҵо ахы ишьышьуан. Ахьшь 
зны иҵԥраарц иалагеит, аха нас 
аҽырҭынчны аԥшәма ихәаԥшуан. 

Ахьшь убжьарцаз, зны унапы 
иқәуртәароуп, нас ушьамхы. Ала 
иацәымшәартә иҟаҵатәуп. Зны 
ишәоит, ихагахоит, аха зегь ако-
уп ишьақәгылоит. Ашәарыцаҩцәа 
ахьшь анрыцәцалогьы ыҟоуп. 
Инеины аҵла ҳаракы иқәтәоит, 
нас уаҵагьежьуа ача, ма акәтаӷь 
арбо илбааугароуп. Имлеир уа 
ухалароуп. Ус еиԥш рмыхьырцаз 
шьоукы аедықь аҭаны ишәарыцу-
еит, 20-25 метра аура змоу даҽа-
кала иаҳҳәозар ашашәарахәыц 
иадҿаҳәаланы.

Ахьшь мышкы ҩынтә ак-
раҿаҵатәуп. Акәац, ма акәҭаӷь ар-
ҭоит. Аҟаршгьы убысоуп. Убри аан 
унапы мыӡәӡәакәа ахьшь ааигәа-
ра унеир ҟалаӡом. «Аџьыкахыш 
аакьысыр ахьшь минуҭк иԥсуеит. 
Хымш-ԥшьымш уи акрамфеит ҳәа 
хьаас иумкыр ҟалоит. Иачҳауеит. 
Ахьшь акранафа, ирлас иубжьоит, 
иҳәоит Лаҭбеи. 

Ахьшь анаурышьҭлак, аԥсаба-
рахь ихынҳәуеит. Ахы ныҟәнагартә 
иҟоуп, ишәарыцуеит. 

Хьшьла ашәарыцара – аԥс     у    -
а  а иаҳтәу акоуп. Ахьшь бжьа ала 
- ача, амџьаӷь, ардәына, аҳәыҳә, 
аҟә араса, ацаблыкь, абнакәты, иҟ-
ан ажьагьы аныркуаз. Ахьшьқәа 
ир    ҭыԥуп ҳәа иԥхьаӡоуп – Цан-
дрыԥшь, Ҳашԥсы, Лӡаа, Бзыԥҭа, 
Жәандрыԥшь, Ԥсырӡха, Ешыра, 
Кындыӷ, Тамшь. 

Аԥсуаа аԥышәа бзиа рыман 
ахьшьқәа рыкреи, рыбжьареи 
рзы. Уи иарҿиеит ахатәы лекси-
кагьы. Иҟоуп археологиатә ԥша-
амҭақәа ахьшь асахьа анҵаны. 
Иазгәаҭатәуп, Аԥсны1993 шықәса-
зы,  иҭыҵыз раԥхьатәи апошьҭатә 
марка,  ахьшь асахьа шаныз. 

Беслан Барганџьиа Пицун-
дантәи дааит Приморское ахьшь 
икырцаз. Уи аус ахь абзиабара 
ииркит иабду, Ианкәа Ҳаразиа.  
«Ари ԥсыршьагоуп, чмазароуп. 
Ма ахьшь анышә уанаҭоит, ма уа-
ра ахьшь укуеит», - иҳәоит иара 
дԥышәарччо. Беслан хьшьла дшәа-
рыцаӡом уажәы. Бзиа ибоит аҩны 
еи лаҳәаны, иԥшӡаӡа ианықәтәоу. 
Аҽны иикыз ахьшьқәа хԥа рахь ы-
н  тә акы ихазы иаанижьуеит, егьырҭ 
иҩызцәа ириҭоит. «Ахьшь абара, 
ааӡара агәахәара ду снаҭоит», - 
инациҵеит уи иажәа.

Уи амш азы Лаҭбеи, Бесла ни, 
иркыз ахьшьқәа иреиӷьӡаз ҳәа 
ирыԥхьаӡоз аҩныҟа иргеит иқә-
дыртәарцаз, егьырҭ аурышьҭит. 
Ахь шькра аамҭа нҵәаанӡа дара 
ари аҭыԥахь иаалоит ишәарыца-
ларцаз. Рыԥхыӡ иалоу аус лабҿа-
ба ианиарцазы. 

Аԥхыӡ иалоу аус

Альбина Жьиба

Ахьшькыҩцәа 
«рчымазара»

Алшарақәа реизырҳаразы 

 d «Насыԥ змоу аԥҳәыс, зҳәатәы 
еиқәшәо аҭаацәара, атәыла 
ӷәӷәа!..» – абас еиԥш иҟоу аде-
виз ала иалагеит Аҳәса IV рфо-
рум «Расцветай». Ари аусмҩаԥгатә 
мҩаԥысуан октиабрмза 10 инарк-
ны 13-нӡа, ақалақь Маиҟәаԥ.

Уи Ауаажәларратә еиҿкаара 
"Адыгеиа Ареспублика аҳәса рхеи-
лак" ахантәаҩы Галимет Ворокова 
лааҧхьарала, рхы аладырхәит Аҧс-
ны Ауаажәларратә палата амаӡа-
ныҟәгаҩ, "Анацәа аҭынчреи асоци-
алтә иашареи рзы" ахантәаҩы Гули 
Кьычбеи, Аҟәа ақалақь администра-
циа аҵарадырра анапхгара аспеци-
алист хада Викториа Хәырхәмали.

Афорум ахықәкы адунеиаҿы 
аҳәса рылшара анагӡара, аҭаацәа-
ра арӷәӷәара, рышьақәгылараҿы 
ақәҿиарақәа риуразы ганрацәала 
ацхыраара рыҭара ауп. Уаҟа аҳәса 
ирылшон еиуеиԥшым азҵаарақәа 
рышьҭыхра, актуалра зҵоу атемақәа 
рылацәажәара, адырра ҵаулақәа 

риура, аԥсҭазаара еиуеиԥшым ахыр-
харҭақәа рыла иара убасгьы аҳәса 
реилазаарақәа аимадара ҿыцқәа 
рыбжьаҵара. 

 «Ҳфорум еиуеиԥшым ақәрақәа 
ирыҵаркуа аҳәса рхы аладырхәыр 
рылшоит жәаф шықәса инадыркны 
зықәра неихьоу рҟнынӡа. Иаҳҳәап, 
иҳаҩсыз ашықәс азтәи афорум 
иалахәыз зегь реиҳа зықәрахь 
инеихьаз 86 шықәса лхыҵуан. 
Шықәсқәак раԥхьа, уи ақалақьтә 
усмҩаԥгатәк аҳасабала иазхәыцын, 
аха уажәы ареспублика араионқәа 
рымацара ракәымкәа, егьырҭ атәы-
лақәа рыҟнытәгьы аделегациақәа 
рхы аладырхәыртә  аҭагылазаашьа 
ыҟоуп» - ҳәа азгәалҭеит Ауаажәлар-
ратә еиҿкаара "Адыгеиа Ареспубли-
ка аҳәса реидгыла" Маиҟәаԥтәи ақа-
лақьтә ҟәша анаԥхгаҩы Марианна 
Михаиловскаиа.

Аҵыхәтәан аделегациақәа рзы 
Адыгеиа Ареспублика Амилаҭтә му-
зеи, Асиа Еутых лыхьтәы ҵәахырҭеи 
рҭааразы аныҟәарақәа еиҿкаан.  
Анаҩс афорум агала-концерт ала 
ихыркәшахеит, уаҟа раԥхьаӡа акә-
ны  ауаҩы игәрагара, имч аизырҳара 
иасимволны иҟалаз ашәа «Расцве-
тай» гимнк аҳасабала еицынарыгӡе-
ит алахәцәа зегьы.

Аҳәса IV рфорум 

Саида Ҳаразиа  

Жәларбжьаратәи атурнир

Аҟәа ақалақь аҿы ихацыркхе-
ит 1992-1993 шықәсқәа рзы Аԥсны 
жәлар Рџьынџьтәылатә еибашьраан 
иҭахаз Аԥсны ахьчаҩцәа ргәалашәа-
ра иазку ашьапылампыл маҷ азы 
аинвалидцәа рыбжьара «Аиааира 

Ахраҿа» ҳәа ахьӡ змоу жәларбжба-
ратәи атурнир.

Атурнир рхы аладырхәит Аԥсны, 
Кемерово, Барнаул, Ҟрым рҟынтәи 
акомандақәа.

Атурнир аартра иалахәын аҿари 
аспорти рзы Аҳәынҭқарратә еилакы 
ахантәаҩы ихаҭыԥуаҩ Беслан Қар-
чаа, Аԥсны атәылахьчара аминистр 
ихаҭыԥуаҩ Давид Бжьаниа, Аԥсны 
апаралимпиатә еилакы апрезидент 
Леон Ҵәыџьба, атурнир аӡбаҩ хада 
Виачеслав Александров.

«Аиааира Ахраҿа»

Аманда Анталаа


